
	Сигурно голем дел од граѓаните кои секојдневно влегуваат во некоја од експозитурите на бројните банки за време на подигнување или уплата на готовина  на шалтерите да помислат дека некој им дише во врат или декаа им ги пребројува парите на шалтер. Тоа не е само чуство, туку тоа е реалноста, и покрај жолтите линии пред шалтерите кои што означуваат минимална дистанца на која треба да застане следниот клиент, ретко кој клиент го почитува правилото на дискреција. Проблемот на немањето на дискреција освен што не е културно, не е сериозно доколку станува збор за трансакција со помали износи, меѓутоа што се случува доколку трансакцијата вклучува поголеми изнoоси или редовни исплати. Можноста скоро секој присутен во експозитурата или филијалата да види кој колкави трансакции извршува а особено кога станува ззбор за подигање на средства може директно да ја загрози безбедноста на клиентот кој подига поголеми износи.
	Безбедноста е загрозена од аспект на тоа што некој може да види можност за брза заработувачка доколку со криминални дејствија ги присвои средствата од клиентот кој што ги подигнал од банка после напуштањето на истата. Клиенти кои што извршуваат редовни транскации во редовен временски интервал се посебно подлежни на можноста да станат жртви на криминални дејствија. Ова посебно важи за овластените вработени на правните лица кои често подигаат повисоки износи за покривање на одредени трошоци, или пак овластени лица кој што го уплаќаат дневниот промет на фирмата. Од аспект на дискреција, жолтата линија не се покажа како некое успешно средство. Се додека постои мислењето дека дискреција не е потребна, банките се немоќни да го промени начинот и однесувањето на некултурните клиенти кои не ја земаат во предвид потребата за дискреција на шалтер.
Прашењето тогаш е: Што би можеле банките да направат за да го зголемат нивото на дискреција? Можеби наједноставниот механизам кој го има на располагање банката е да одовои посебна просторија (шалтер) каде што би се опслужувале клиенти кои што извршуваат трансакции со поголеми износи. За да се спорведе овој мехазиам, може да се појават два основни проблеми, достапноста на слободни простории и кој износ се смета за голем износ кој што заслужува посебна дискреција. Бидејќи одредени банки имаат воспоставено одредени лимити за кој што треба клиентот да се најави ден однапред (во случај на подигнување на готовина), тие износи може да се земат како износи кои имаат потреба од посебна дискреција. Од аспект на простор, одредени банки овозможуваат трансакции со поголеми износи да се извршат само во просториите на централната филијала или во одредени регионални филијали.Негативната страна е тоа што,  со зголемување на локациите каде што се извршуваат големи трансакции, може да се зголеми можноста од криминални напади на експозитурите знаејќи дека големи износи се наоѓаат во шалтерските сефови.
	Воспоставувањето на посебни шалтери за исплати и уплати на поголеми износи можеби не е идеалното решение, меѓутоа, наместо да чекаат клиентите да го сменат размислувањето, потребно е самите банките да најдат начин да ја зголемата дискрецијата во самите експозитури и филијали.
